Қазақтың қаны.

Сөзі:Серік Сейітман.

әні: Сәкен,Ибрагим Дәрібаевтар

Кеудеңді ұлтым деп кернеген,

Намысың болмаса қаныңда.

Есімің құрысын ер деген.

Жігітім,батыр боп танылма.

Қайырмасы:

Бабам қазақ болмаса,атам қазақ бола ма?

Атам қазақ болмаса, әкем қазақ бола ма?

Әкем қазақ болмаса, мен қазақ боп өсем бе?

Мен қазақ боп тумасам, бақытты өмір кешем бе?

Бабам қазақ болмаса, атам қазақ бола ма?

Атам қазақ болмаса, әкем қазақ бола ма?

Әкем қазақ болмаса, бақытым кем менің де.

Балам қазақ болмаса,өкірермін көрімде.

Қазақ деп қақсамай тізеңіз,

Алаш деп ақпаса қаныңыз.

Қара қыз, тез менен күдер үз.

Жаныммен үйлеспес жаныңыз.

Малым бар жаныма садаға.

Жаным бар арыма садаға.

Арым бар қаныма садаға.

Қаным бар қаныма садаға.

